
shrIbAhuleyastavaH by shrInIlakaNThatIrthasvAmi

ஶ்ரீநீலகண்ட²தீர்த²ஸ்வாமிவிரசித: ஶ்ரீபா³ஹுலேயஸ்தவ:

ஐஶ்வர்யமப்ரதிமமத்ரப⁴வாந்குமார:
ஸர்வத்ர சாவஹது ந: கருணாபண:ஸ: ।

யேநாத்மவல்லஷிதபா⁴க்³யபரார்த்⁴யபூ⁴மி:

ஸ்வாராஜ்யஸம்பத³பி ஶஶ்வத³ஹோ ஸநாதா²॥ 1॥
ஶ்ரீஸ்கந்த³கல்பவிடபீ குருதாத்ஸ பா³ஹ்ய-
மாப்⁴யந்தரம் ச விப⁴வம் யுக³பத்ஸதா³ ந: ।

த்³ரு’க்³வ்யாப்ரு’திப்ரதிமிதிம் ப்⁴ரமராவலீம் யோ
நித்யம் பி³ப⁴ர்தி கருணாமகரந்த³புஷ்டாம் ॥ 2॥

ப⁴த்³ரம் க்ரு’ஷீஷ்ட நிதராமிஹ ஸைத்³த⁴ஸேநீ(1)
ஸாநுக்³ரஹப்ரக்ரு’திநேத்ரபரம்பரா ந: ।

மோஹாந்த⁴கூபபதிதேऽவ்யபி⁴சாரதோ த்³ராக்³
யா தோ³ரகீ(2) ப⁴வதி தத்பத³ப³த்³த⁴சித்தே ॥ 3॥

வித்³யா சதுர்த³ஶதயீ ஶரஜந்மநாம்நி
யஸ்மிந்நு பர்யவஸிதாऽவ்யவதா⁴நதோ ந: ।

புஷ்ணாது ஸைஷ ஸகலாஸு கலாஸு தா³க்ஷ்யம்
சிந்தாமணிப்ரதிப⁴டீ ப⁴வத³ங்க்⁴ரிரேணு:॥ 4॥

ஷாண்மாதுரஸ்மிதவலச்ச²ரதா³க³மோ மே
ப்ரஜ்ஞாஸரோவரமலம் விமலம் த³தா⁴து ।

யேநாத்ர ஸச்சிதியுஸுகை²கரஸாத்மசந்த்³ரம்
ஸாக்ஷாத்கரோத்வநித³மாத்மதயாऽயமேவ ॥ 5॥

த³த்³யு: ஶ்ரியஸ்த்ரிபு⁴வநாத்³பு⁴தப³ஸ்துவார்த்³தி⁴-
மந்தா²த்³ரிவிப்⁴ரமபடூநி கு³ஹேக்ஷணாநி ।

ஸ்தந்யாவஸாநஸமயே நிஜமாத்ரு’வக்த்ர-
பத்³மே ப்⁴ரமத்³ப்⁴ரமரிகாலகு⁴மந்த²ராணி ॥ 6॥

நைஸர்கி³கீ யதா³பி பி⁴ந்நபுமாஶ்ரயாத்வம்
வாச: ஶ்ரியஸ்தத³பி யத்கருணாகடாக்ஷ: ।

ஸூதேऽந்வஹம் நிஜஜநேஷு ரவிப்ரபே⁴வ
ஶ்லிஷ்டே நும: பரமகாருணிகம் கு³ஹம் தம் ॥ 7॥

ப்ரத்யக்தயா ஶ்ருதிபுராணவசோநிகு³ம்ப²-
ஸ்தாத்பர்யவாந்ப⁴வதி வர்ணயிதும் யமர்த²ம் ।

ஶ்ரேயாம்ஸி நைகவித⁴யா ப்ரகடம் வித³த்⁴யா-
த்ஸைஷோऽக்³நிபூ⁴ரிஹ பரார்த²ஸமுத்³யமேஷு ॥ 8॥

நையத்யதோ ஹ்ரு’தி³ பத³ம் ஸ தநோது பா³ல(3)-

சர்ய:ஸ்திதி²ம் ய இஹ ஸாக்ஷிதயாபி த⁴த்தே ।
ஏவம் ச பு³த்³த்⁴யரணிதத்பத³சித்ரகூ³த்தா²(4)
ஸம்வித்திதீ³பகலிகாகி²லதீ³பிகா ஸ்யாத் ॥ 9॥

யமிந்மநாக³பி மந: ப்ரணிதா⁴ய காய-
வ்யூஹாதி³ஸர்வவிப⁴வம் ப்ரதிபத்³யதே நா ।

யோகே³ஶ்வரேஶ்வரமித: க்ரு’கவா(5)குகேதும்
ப⁴த்த்யா வ்ரஜாமி ஶரணம் கரணணைஸ்த்ரிபி⁴ஸ்தம் ॥ 10॥

ஶப்³தா³(6)நுஶாஸநநயபதிநோऽத்ர வர்ண
வ்யங்க்³யஸ்ததோ ப⁴வதி யோऽர்த²இவாதிரிக்த: ।

ஸ்போ²ட:ஸ ஏஷ இதி யம் கத²யந்தி நித்யம்
குர்மஸ்தமேய இதி³ஷண்முக²நாமதே⁴யம் ॥ 11॥

மார்கா³ந்தரோக்த(7)வித⁴யா பரமாணுவர்கே³-
ஷ்வாத்³யம் ஸமுந்மிஷதி ஜந்துக்ரு’தேந கர்ம ।

யஸ்யாத்மஸம்விது³த³யஸ்ய விபோ: ⁴ ஸிஸ்ரு’க்ஷா-
வேலாஸு நௌமி பரகாருணிகம் கு³ஹம் தம் ॥ 12॥

யத்³யயந்ந பூரயதி தே சரணாநுஷங்க³-
ஸ்தத்தத்³த்⁴யநுத்³ப⁴வபராஹதமேவ வித்³ம: ।

வஸ்த்வீப்ஸிதம் க்வசித³பீஶதநூஜ தஸ்மா-
ந்நேத்ராம்ரு’தப்ரப⁴ த்³ரு’ஶோர்விஷயஸ்த்வமேதி⁴ ॥ 13॥

வாசஸ்பதிப்ரமுக²வாக³பி யத்ர குண்டீ²-
பா⁴வம் ப்ரயாதி தமிதி ப்ரணுவந்ந லஜ்ஜே ।

த்வத்³ப⁴க்திபா⁴ரமுக²ரீகரணாந்ம்ரு’ஷித்வா
ஸ்வாமிந்விதே⁴ஹி தத³பீஹ க்ரு’பார்த்³ரத்³ரு’ஷ்டிம் ॥ 14॥

காலத்ரயேऽபி கரணத்ரயஸம்பதே³ ந:
ஸர்வோத்தமத்வத இஹாபி⁴மதம் தவாபி ।

யத்³யத்³தி⁴ தத்தத³கி²லம் கருணாம்பு³வாரி-
வாஹாஶு மே விதர ஹே ப⁴க³வந்நமஸ்தே ॥ 15॥

ஶ்ரீபா³ஹுலேயஸ்தவமுத்தமம் ய:
படே²த்ப்ரபா⁴தே ப்ரயத:ஸ தீ⁴மாந் ।

வாக³ர்த²விஜ்ஞாநக⁴நாட்⁴யதாமே-
த்யந்தே விஶோகம் பத³மப்⁴யுபேயாத் ॥ 16॥

அர்பா⁴ஹ்வஸ்வாமிபாதா³ப்³ஜமரந்த³ரஸஶீலிந: ।
ஶ்ரீநீலகண்ட²தீர்தா²க்²யஸ்யேத³ம் ஸ்வாமி(8)ஸமர்பணம் ॥ 17॥
நமோ கு³ஹாய । ௐ ॥
இதி ஶ்ரீநீலகண்ட²தீர்த²ஸ்வாமிவிரசித:ஶ்ரீமத்³பா³ஹுலேயஸ்தவ:ஸம்பூர்ண:॥
Footnotes

Verse 3 (1)ஸித்³த⁴ஸேநஸ்ய=ஸ்கந்த³ஸ்ய-இயம் ।
(2)ஸமுத்³த⁴ரணோபயோகி³ ரஜ்ஜுரிதி பா⁴வ:॥

Verse 9 (3) பா³லசர்ய:ஸித்³த⁴ஸேந இதி த்ரி. ஶே. ।
(4) சித்ரகு³ருருத்தராரணி: । ஜ்ஞாநம் க்ரு’த்வா து சித்ரகு³ம் த³.மு. உப. ।

Verse 10 (5) மாயண ஸ: பு. தே³. । கேஶித காமமாயா ॥
Verse 11 (6)வையாகரணா: ।
Verse 12 (7)வைஶேஷிகோதக³த: ।
Verse 17 (8)இமாரது ஸாமீ த்³வாத³ஶலோசந: த்ரி.ஶே.

